
前言

　　《庄子·天下篇》论古之治方术者，自墨翟、禽滑厘以下，凡十馀家，其原皆本六经，内圣外王
之道郁而不明，深悲夫百家之往而不返者，必不合矣。
异代之后，道法儒墨形名阴阳之言，并存于世，而学者言六艺，必折衷于夫子。
盖汉之兴也以纵横，其嗣尚黄老，又其嗣尚形名法术，其端屡更，弊亦相代。
盖不待仲舒发策，而上下亦渐厌之矣。
说者以武帝罢除百家，尊宠六经，为涂民耳目，锢蔽心智，与嬴秦异术同工。
然则内极声色，外逐利欲，任桑、孔以搜粟算缗者，何尝出于六经乎？
是知伪经术不足以诋诃真诸子也。
嗣是以来，学者盘旋胶绕于六艺，目不覩先圣之原，而妄托于经以自侈。
外无键而不闭，中无主而不留。
于是方士乘之，则见袭于数术；佛氏乘之，则托援于道学。
揉杂班驳，儒术遂为世诟病，而六经且束高阁。
远洋神怪力乱之说，方将迎尘而尸祝之。
怀宝迷邦，沿门托钵，可不悲哉。
向使后世学者知百家之说原不异于六经，藉其同者以相和，异者以相攻，合异以为同，散同以为异，
则六经之光芒，以磨淬而愈耀，而诸子百家之学，亦灿烂迭兴，各有所明，皆可为用，是时为帝者也
，何可胜言。

内容概要

　　孔子德配天地，故不可得而名。
孔子当邪说横行之时，故直指本心，以救其失，于是伦理道德，终古不灭。
孔子修撰六艺，私人授徒，于是齐民可得而学。
孔子虽述而不作，中国文化则实自孔子开之。
　　战国之世，孟、荀为儒家钜子，服膺孔子，以重其言，校以孔氏之学，虽不离宗，要因时为制，
各有所偏胜，可谓善学已矣。
　　道家立言，以遮为显，老子尚有所立，庄子几于无所立矣。
孔老孟庄，时则相接，以孔观老，以孟观庄，一遮一表，相反相成，得此而几也。
　　庄子之书，一言以蔽之，日复其性命之情而已。
其所非刺者，则逆于性命之情者也。
孟庄同时，其所感受，无不相同，其所以对治之方则异。
　　吾之所以最钦乎墨子者，在其能损己利人，足以药今损人利己之病。
《大取篇》曰：“杀一人以存天下，非杀人以利天下也；杀己以存天下，是杀己以利天下也。
”此心此志，吾尝以此自勉，亦愿世人三复斯言。
　　观商君治秦，其内外之政策，与今帝国相似，虽非长久之计，其致富强之速，则不可诬矣。
　　韩非法治思想，大体承继商君而修正之，然发明法意，大畅厥辞，商君之法得之而益显。

章节摘录

　　论心性　　荀子之于心性，与孟子极相反者，在其离心而言性也。
故言心则同，言性则异。
《解蔽篇》曰：“夫何以知，日心知道然后可道。
”又日：“人何以知道日心，心何以知，日虚一而静。
”又日：“心生而有知，知而有异。
”《正名篇》日：“心有征知，征知则缘耳而知声可也，缘目而知形可也。
”又日：“求者从所可受乎心也。
”此以知觉处为心，与孟子同。
孟子日：“心之官则思，思则得之。
”又日：“操则存，舍则亡。
出入无时，莫知其向，惟心之谓与。
”皆以知觉为心也。
《正名篇》日：“生之所以然者谓之性，性之和所生精合感应不事而自然谓之性，性之好恶喜怒哀乐
谓之情，情然而心为之择谓之虑，心虑而能为之动谓之伪。
”又日：“性者，天之就也。
情者，性之质也。
欲者，情之应也。
”《性恶篇》日：“凡性者，天之就也，不可学，不可事。
”《礼论篇》日：“性者本始材朴也。
”荀卿以欲为情之应，情为性之质，欲恶则性恶。
孟子言尽心知性，心性虽异，故不可离，性者不虑而得，心者缘官而知，知有是非，非性之善耶？
心之知也，岂待学待事耶？
孟子所谓性，欲之正也，故日：“可欲之谓善。
”而其所谓欲者，则就无节之欲言也，故日：“其为人也寡欲，虽有不存焉者寡矣。
”尽其心者，思则得之也。
故日：“知其性也。
”苟子离心性为二，而以欲之过节为性，故日性恶。
荀卿亦未尝不知性为善也。
《礼论篇》日：“两情者人生固有端焉。
”此与孟子之言四端何以异矣。
惟以隆礼义，重外忽内，故为性恶之说。
《非相篇》日：“论心莫如择术。
”《正名篇》日：“故知者论道而已矣。
”此其立说之根本也。
荀子虽言“君子养心莫善于诚”，“虚一而静，谓之大清明”，而其于内心之涵养，故不若外形之重
，其弊滋多，不亦宜乎。

